საქართველოს მთავრობის უმნიშვნელოვანეს პრიორიტეტს მოსახლეობის სოციალურ-ეკონომიკური მდგომარეობის გაუმჯობესება წარმოადგენს. მთავრობის პოლიტიკა მიმართულია შექმნას სოციალური დაცვის ისეთი სისტემა, რომელიც შეამცირებს მოსახლეობის სიღარიბითა და ხანდაზმულობით გამოწვეულ სოციალურ რისკებს და ხელს შეუწყობს შეზღუდული შესაძლებლობის მქონე პირებისა და სხვა მოწყვლადი ჯგუფების  საზოგადოებაში ინტეგრაციას.  ამ მიზნების მიღწევისთვის უკანასკნელ პერიოდში, სხვა მნიშვნელოვან პროგრამებთან/პროექტებთან ერთად, განხორციელდა:

- ასაკით პენსიის და მკვეთრად გამოხატული შეზღუდული შესაძლებლობის მქონე პირების და შშმ ბავშვების სოციალური პაკერის ეტაპობრივი ზრდა 180 ლარამდე.
[bookmark: _GoBack]
-„მაღალმთიანი რეგიონების განვითარების შესახებ“ საქართველოს კანონიდან გამომდინარე მაღალმთიან დასახლებაში მცხოვრებ პენსიონერთათვის/სოციალური პაკეტის მიმღებთათვის ყოველთვიური დანამატის -სახელმწიფო პენსიის/სოციალური პაკეტის 20% ის გაცემა.

-დემოგრაფიული მდგომარეობის გაუმჯობესების ხელშეწყობის მიზნით 2014 წლის ივნისიდან  ყოველთვიური ფულადი დახმარების გაცემა მესამე და მომდევნო ბავშვზე  იმ რეგიონებში, სადაც  ბუნებრივი მატება არ აღინიშნება, ასევე,  ყოველთვიური დახმარების გაცემა 2016 წლის 1 იანვრიდან დაბადებულ ყველა ბავშვზე, რომელთა ერთ-ერთ მშობელს აქვს მაღალმთიან დასახლებაში მუდმივად მცხოვრები პირის სტატუსი.

-მიზნობრივი სოციალური დახმარების სისტემის - შინამეურნეობების სოციალურ-ეკონომიკური მდგომარეობის შეფასების მეთოდოლოგიისა და ადმინისტრირების სქემის გადახედვა, რომელიც 2015 წლიდან მსოფლიო ბანკისა და გაეროს ბავშვთა ფონდის მხარდაჭერით განხორციელდა და რომელიც უფრო მეტად ორიენტირებულია ბავშვებისა და ბავშვიანი ოჯახების საჭიროებებზე. 

ბუნებრივია განხორციელებული ღონისძიებები პირდაპირ კავშირშია მდგრადი განვიათარების ნაციონალიზებული მიზნებით აღებული ვალდებულებების შესრულებასთან. 

კერძოდ, პირველი მიზნის საქართველოსთვის მისადაგებული ინდიკატორი - მიზანი 2030: 
- 1.1.1. სიღარიბის საერთაშორისო ზღვარს ქვემოთ მცხოვრები მოსახლეობის პროპორციული ოდენობა: < 1 %.
მსოფლიო ბანკის 2015 წლის მონაცემები - 4%, 2016 წ. – 4.2% (1.9$ (2011 PPP)[footnoteRef:1]  [1:  https://data.worldbank.org/indicator/SI.POV.DDAY?end=2016&locations=1W-GE&name_desc=true&start=1981&view=chart] 

- 1.3.1.  სოციალური დაცვის ძირითადი სისტემებით დაფარულია საჭიროების მქონე მოსახლეობის სულ მცირე 35%; მონაცემები წარმოდგენილი უნდა იყოს სქესის მიხედვით, ბავშვების, ხანდაზმულების, შეზღუდული შესაძლებლობების მქონე პირების და ღარიბი და მოწყვლადი ადამიანების გამოყოფით
2018 წლის იანვრის მდგომარეობით საჭიროების მქონე მოსახლეობა უზრუნველყოფილია მიზნობრივი სოციალური დახმარების პროგრამით, შემდეგი სქესის მიხედვით: 8.2% (გარდა სოციალური პაკეტის მიმღებების და პენსიონრებისა), ბავშვები: 36.5%, ქალები: 54.3%;  სოციალური პაკეტი: 4.5%, საიდანაც 20.3% არიან ბავშვები, ხოლო 37.4% - ქალები, პენსიები 19.7% - ქალები 71%.
საქართველოს კვლავ აგრძელებს მნიშვნელოვანი ნაბიჯების გადადგმას და კომპლექსური ღონისძიებების განხორციელებას სხვადასხვა მიმართულებით, მათ შორის სოციალური დაცვის სფეროში, რათა თანმიმდევრული ცვლილებებით და ეფექტური რეფორმებით უზრუნველყოს მდგრადი განვითარების მიზნების მიღწევა. 







